PAPIRPROSJEKTET
	Vil du få med deg ei kulturoppleving du garantert ikkje har sett og høyrt før? Ni dansarar frå kulturskulane på Stord, Bømlo og Kvinnherad har øvd saman med prosjektskapar Jørund Fjøsne og danselærar Magdalena From Delis frå tidleg haust 2008. Dei har skapt ein særeigen dans og ”papirskulpturrørsle.” Til spesiallaga musikk av Knut Vaage, spelt live av 13 musikarar frå det internasjonalt kjende BIT20 Ensemble (Bergen), vert dette framført i Stord kulturhus fredag 20. februar, Bømlo kulturhus laurdag 21. februar og Husnes kulturhus 22. februar. Papir er eit tverrkunstnarleg prosjekt i grenselandet mellom scenekunst, skulpturkunst og musikk. Papirscenografi og lyssetjing vil skapa eit rom som står til, og kommuniserer med, musikken, dansen og publikum. Førestillinga startar med ei framføring av musikk som lokale born 

har laga saman med komponisten og musikarar frå BIT20 Ensemble. I foajéen vert det stilt ut papirskulpturar som born har laga saman med Jørund Fjøsne.

Sunnhordlandskunstnarane Jørund Fjøsne og Knut Vaage står bak prosjektet saman med BIT20 Ensemble. Stord kulturskule, Bømlo kulturskule og Kvinnherad kulturskule er medarrangørar.

